
taoe pada Hoedjin, jang ija ada ingetan maoe ambil Kongtjoe boewat mantoe. Dari itoe maka Hoedjin soeroe rawatin Kongtjoe dengen baik sekali. Sekarang semoewa orang soedah taoe, jang kaloe sadja Loia dateng, Kongtjoe nanti lantas di kasih kawin sama saja poenja Siotjia: Dari itoe sekarang Hoedjin soeroe Siotjia dateng ketemoèin Kongtjoe, boewat kiasin Kongtjoe poenja sakit.
Kaloe sekarang sa-ande Kongtjoe bertemoe kombali sama Hing Goan Siotjia, saja poenja Siotjia lantas djadi bagimana? Saja mintak taoe bagimana Kongtjoe poenja ingetan; kerana kaloe Kongtjoe maoe bertemoe sama Hing Goan Siotjia, itoe ada gampang sekali.

Bwee Liang Giok lantas berkata: Saja soedah trima banjak sekali kaoe poenja Loia dan Hoedjin poenja boedi baik. Tapi dari hal
maoe di ambil boewat mantoe, itoe saja beloen sekali dapet taoe. Kaloe sampe saja beroentoeng bisa bertemoe kombali pada Hing
Goan Siotjia, tentoe sekali saja tida nanti tampik Loia dan Hoedjin poenja maoe.

Tjoenhiang, sasoedahnja denger, jang Bwee Liang Giok maoe djoega trima ija poenja Siotjia, lantas sadja kasih taoe pada Bwee Liang
Giok itoe semoewa Hing Goan poenja hal, sadari ija terdapet pada waktoe malem di dalem kebon, sampe pengabisannja. Tjoenhiang kasih taoe djoega, jang Hing Goan Siotjia

